Obligation P[e]r: 33. f:

Georg Pl6z von Heislern, Vnnd Mar=

garetha dessen Eheweib /: welche Lorenzen
Huefnagl Gerichts procuratorn alhier

fir einen anweiser erbetten :/ Bekhennen=
vnnd entnemmen zu ihrer Beuorstehentn
Hechsten Haus notturfft, aus Weyl:[and] Jacob
Streckhs von Kiihnrieth Vormundtschaft,

.158.

Vnd Zwar aus handten, der beeden Ge=
richtlich Verordtneten Vormund|er], Gedrgen
Jacob, vnd Michl Puechschmidt, von Kaz=
bach, Benantlich .33. f: also vnd derge=
stalten, das sye entnemere solche iedes

mahl zu Peter et Pauli Landtsgebreichiger=
mass[en] VerZiinsen: Vnd nach einer Beed=
seits Beschechen Viertllehrigen Vfkiindtig=
ung, wid[er] anhaimbs Bezallen wollen, Da=
mit aber entzwisch[en], vnd bisdahin die
gedachte Erben, vnnd deren Vormund, vmb
obiges Capitall, vnnd die hieruon Ver=

fallene Zinsungen genuegsamb Ver=

sichert seint, Als thuen sye entnemmere
selbige, neben Verschreibung, ihres Vollig[en]
Vermogens, vnnd in Specie ihrer Besiz=

enten Selden [S6lde] zu gedachten Heislern, mit
Georgen Troiber von Ponholz, Vnnd Michl
Meixlsperger Von ernanten Heislern Vn=
verschaidentlich Verporgen, welche dan

auch solche Porgschafft freywillig Vf sich
genommen, vnnd d[a]B sye sowohl vmb das
Capitall, als auch die Ziins[en], selbst Gelter,
vnd Zaller sein wollen, bei Ghrt [Gericht] Handt=
streichlich angelobt haben, Geschechen

so hat sich auch die eingangs mitentnemmente
Margaretha, all ihrer weiblich Sprich:

vnnd Freyheiten /: deren sie von Vor=

ernant ihren Anweyser genuegsamb

erindt: vnd informirt worden ist :/

solang: vnnd Vill Verzich[t]en: Vnd

begeben, bis ersagtes Capitall, sambt

den Verfallenen Ziinsen, wider

Vollig abgereicht: Vnd Bezalt sein



wiirdt, Geschechen, den .28. Juni
anno .1703.

Testes
Carl Alex Heibl Gerichts pro=

curator, vnd Wolf Stettner Ambts=
pott beede alhier

.159.



